
Transkription von Stadtbucheintrag KIL 1491d
Ort, Datierung: Kiel, 1491-??-?7?
Signatur: Stadtarchiv Kiel, Das Erbebuch 1411-1604, S. 133/a

Inhalt: Hans Schelen: Erbanspruch; Peter Michel: Erbanspruch; Toniges Nagel: Erbanspruch;
Hans Langemake: Erbanspruch

Anno (et cetera) xcj’

Dath erue belegen In der brugge(n)straten dath aldusz langhe / hefft to behoreth marquardt Schelen
vand(e) syne(n) erue(n) hort / nu quidt vand(e) vryg hans Schelen sym(e) sone vn(n)d synen / erue(n)
mydt allem(e) rechte vnnd(e) vryheyden szo dath mydt syne(n) / endescheden belegen ysz vand(e)
marquardt erbenom(ed) vnnd(e) syne / vorvar(e)n vrigest beseten hebben de renthe vinthm(en) In

dem(e) / pantboke / '

Dath erue belegen In der flem(m)i(n)gestraten dath alduszlange hefft tho / behorth wulff wilden
vn(n)d syne(n) erue(n) horth nu quidt vn(n)d vrygh / peter(e) Michel dem(e) olden vn(n)d syne(n)
rechten erue(n) mydt allem(e) rechte / vn(n)d vrjheyden szo dath mydt syne(n) endescheden belegen
ysz vand(e) / wulff erbenom(ed) vn(n)d syne vorvar(e)n vrygest beseten hebben vnnd(e) / hefft dath
gename(n) mydt syner husfrowe(n) anneke In brudtschadt / de rente vinthme In dem(e) pantboke / '

Dath erue mydt dem(e) stauene belegen In der kuterstraten dath / alduszlange hefft ghehoret
Theobaldo leuenow vn(n)d syne(n) eruen / horeth nu quith vnnd(e) vrygh Toniges Nagel vn(n)d
syne(n) erue(n) / mydt allem(e) rechte vn(n)d vryheyden szo dath mydt syne(n) ende/scheden belegen
ysz vnnd(e) Theobaldus vn(n)d syne vorvar(e)n vrygest / beseten hebben de renthe vor(e) den Radt
thom(e) kyle va(n)d der / broderscop desz prester kalend(es) vinth me In dem(e) pantboke /

Dath erue In der borchstraten dath aldusz lange hefft ghehoreth / hinrick schutten vn(n)d syne(n)
eruen horeth nu quith vn(n)d vrygh / hans langemake vn(n)d syne(n) erue(n) mydt allem(e) rechte
vryheyden / szo dath mydt syne(n) endescheden belegen ysz vn(n)d hinrick erbenom(ed) / vn(n)d syne
vorvar(e)n vrygest beseten de renthe vinth In de(m) pa(n)tboke / va(n)d heftt dath gename(n) mydt
godelen syner husfrowe(n) In / den brutschadt

